

1.Sarrera:

Praktikak Eskoriatza herriko Arizmendiko Almen eskolan burutzen ari nahiz. Eskoriatza herria, Gipuzkoako herri bat da eta 3925 biztanle inguru ditu. Herri honek, 40.43km2 ditu eta Araba, Gipuzkoa eta Bizkaia probintzien inguruan  dago. Mendi artean babestua aurkituko dugu, bertako orografia oso malkartsua baita. 

Bertako egoera soziolinguistikoa aztertuz gero, ohar gaitezke biztanleria euskalduna dela. Bertako biztanle guztiak jakin izan du orain arte euskaraz hitz egiten eta gaur egun ere, hau da kalean gehien entzuten den hizkuntza. 

Berriz, eskolako ikasleen hizkuntza prozesuari dagokionez, ikasleen artean errealitate konplexu bat ematen da besteak beste: 

· Beraien euskara bertakoa egiten dutenak daude, bai etxean, bai beraien artean.

· Erdaldun giroan murgiltzen direnak (familia erdaldunak).

· Gurasoak euskaldun berriak dituztenak, beraz batuera egiten dutenak.

· Banaka batzuek, beraien euskara beste euskalki batekoa dutenak (gipuzkera).

· Beraien familian atzerriko hizkuntza bat erabiltzen denean (portugesa, moroco).

Hauez gain, eta kasu guztietan, bizkaiera, gipuzkera eta batuera hezkuntzarako jabetasun maila desberdinak ematen dira. 

Guzti hau kontutan izanik, ikastetxe honek D eredua bakarrik eskaintzen du. Dena dela eta errealitateari kasu eginez, ikasle batzuk, hizkuntza zailtasunak dituztela edo kanpotik etorrita Lehen Hezkuntzan matrikulatzen direlako, kasu bakoitza ondo aztertu ondoren, beraien egoerara moldatzen da eskola, askotan A edo B eredu antzekoak jarraituz.

Nik praktikak 1.mailan egiten ari nahiz, hau da, 6-7 urteko ikasleekin. 20 ikasle dira guztira eta beraien tutorea Edurne Arzellus da. Esan nezake, haur guzti hauen ama hizkuntza euskara dela batena izan ezik, Portuguesa bait da. Ikasle hauen familiari dagokionez, orokorrean guztiek ama eta aita dute eta beste anai edo arrebaren bat. Familien maila ekonomikoari dagokionez, ikasleen familiak orokorrean, gaur egungo gizartean familia gehienak aurkitzen diren erdi maila horretan kokatzen direla esango nuke.

2-Historia

2000. urtean hausnartze eta adoste prozesu baten ondoren, Eskoriatzako Almen ikastola eta Arrasateko San Frantzisko Xabier ikastolak, San Viator ikastolak eta Umezaintzak bigarren mailako ARIZMENDI kooperatiba eratu zuten, 2003.urteaz geroztik juridikoki hezkuntza-enpresa bakar moduan dihardu, eta 2001. urteaz geroztik MCC barruan dago.

3-KOKALEKUA, HEZKUNTZA ETAPAREN ARABERA 

	Hezkuntza Etaparen arabera

	
	Olarte
	Gazteluondo
	Santa Teresa
	Ferixalekua
	San_Viator Txiki
	San_Viator Handi
	Umezaintza
	Almen

	Haur Hezkuntza
	2-6 urte bitarteko HH
	
	2-6 urte bitarteko HH
	
	2-6 urte bitarteko HH
	
	0-6 urte bitarteko HH
	0-6 urte bitarteko HH

	Lehen Mailako Hezkuntza
	
	LMH osoa (6-12 urte)
	LMH osoa (6-12 urte)
	
	LMH osoa (6-12 urte)
	
	
	LMH osoa (6-12 urte)

	Derrigorrezko Bigarren Hezkuntza
	
	
	
	12-16 urte bitarteko DBH
	
	12-16 urte bitarteko DBH
	
	12-16 urte bitarteko DBH

	Batxilergoak
	
	
	
	
	
	
	
	16-18 urte bitarteko 4_Batxilergo modalitate

	Heziketa Zikloak
	
	
	
	
	
	Erdi eta Goi mailako Heziketa_Zikloak(16-20 urte)
	
	


4-IKASTE-IRAKASTE PROZESUA IKASTETXEAREN HEZKUNTZA PROIEKTUAN

IKASTETXEAREN HEZKUNTZA PROIEKTUA:


Jakin badakigu, edozein ikastetxe inguru sozial, kultural, geografiko... batean kokatuta dagoen erakundea dela. Beraz, bertako gizartearen ezaugarriak jasoz eta horri erantzunez, Ikastetxearen Hezkuntza Proiektua egiten du. Honek eskola-elkartearen akordioak jasotzen ditu, hau da, identitate-ezaugarriak, helburuak, pedagogi bidea eta antolakuntza mota. 


Praktikak egiten ari naizen egoera erreal zein zehatzera joz, Almen ikastola Arizmendi kooperatiba barnean dagoenetako bat dela esanez hasiko naiz, Eskoriatzan kokatzen dena. Eta, behin hori argituta, suposatzekoa da Ikastetxeko Hezkuntza Proiektua Arizmendi osorako berdina izango dela; hainbat atal komunak izango dira ikastetxe guztientzako eta beste zenbait konkretuagoak bakoitzarentzat, izan ere, atal espezifiko bat egongo da Haur Hezkuntzako ikastetxeentzat eta beste desberdin bat Lehen Hezkuntzakoentzat. Baita DBH zein Batxilergorako ere. 


Arizmendiko Hezkuntza Proiektua inguruko ikastolen fusioaren ondorioz sortutakoa da, izen ere, dela urte batzuk ikastola bakoitzak independenteki jokatzen zuen. 

Proiektu horren muinean GURE IZATEA BIZI jartzen dute, jakinda Hezkuntza Proiektua tokian tokiko zerbait izan behar dela. Hau da, identitatea, nortasuna deskubritzea eta bizitzea du helburu. 

Hezkuntza Proiektu horren abiapuntu bezala galdera bat planteatzen da, “Arizmendi, zer gara?” eta horri erantzunez, hiru ardatz izango ditu proiektuak: ikastola, kooperatiba eta gizartera zabalik, hain zuzen. 

Ikastola izaterakoan, euskara izateko era bat bezala islatzen dute, munduan pertsona izateko modu original eta natural bezala. Beraz, hizkuntza bat daukagu, euskara, eta horrek izaera edota identitate bat ematen digu; identitatearen parte izango da eta hori nabarmentzeko egiten dute lan Arizmendin. Beti ere, identitate anitzak egon daitezkeela kontuan izanda. 

Beraz, ikasleen hizkuntza jarrerak positibizatzea izango da beraien helburuetako bat; euskararen egoera sozialaren arrazoietan sakonduz, baloreak euskaraz landuz, sormenetik eta gozamenetik. 

Horrekin guztiarekin zer lortu nahi den? Alde batetik, ikasleek euskaraz transmititzen den kultura baloratzea eta beraien euskalduntasunaz harro sentitzea. Eta, bestalde, ikasleek jarreretatik portaeretako saltoa ematea; hots, euskara eremu guztietan erabiltzea, ez ikastolan soilik. 

Kooperatiba izatea, ordea, lan egiteko era konkretu bat daukala esan nahi du; norbanakoaren eta gizartearen ongizatea zein garapena helburu dituen talde lana, hain zuzen. Indibidualismoaren gainetik  dagoen  talde lana izango da, beraz. 

Horretarako, testuinguru zehatzak eskaintzen ditu, autogestio zein lankidetzarekin loturikoak. Autogestioari dagokionez, ikasleak bere ibilbide propioa erabaki eta egin dezan, espazio zein denbora malguak eskaintzen dira; hainbat konpetentzia bereganatzeko helburuarekin: autonomia, autoerregulazioa, autoexijentzia, iritzi kritikoa, erantzukizuna zein ekintzailetasuna eta sormena. Lankidetzari dagokionez, berriz, helburu komunak eta guztion onurarako izango diren helburuen lorpenerako lan egitea eskatzen du; horretarako, talde kooperatiboetako jarduerak izaten dira nagusi. Bestalde, beste hainbat konpetentzia ere beharrezkotzat hartzen dira: erantzukizuna, errespetua, tolerantzia, lankidetza eta solidaritatea, hain zuzen. 

Horrekin guztiarekin zer lortu nahi den? Ikasleek beraien bizitza autogestionatzen ikastea, balore etikoak bereganatzea eta elkarrekin, denon onurarako zein gizarte hobeago baten alde lan egiten ikastea. 

Bestalde, gizartera zabalik bizi dira, hau da, gizartearentzat eta gizartearekin etengabeko prozesu eraldatzailean daude. Beraz, ikastolak gizartearengan eragin behar du, balore etikoetan sustraitzen den gizartea aldarrikatuz. Bestalde, ikastolak ezinbestekoa du guraso, ikasle eta gizartearen beste edozein instituzioetan dauden premiak jasotzea, elkarrekin eta norabide berdinean lan eginez. 

Horrekin guztiarekin zer lortu nahi den? Alde batetik, metodologia parte hartzailea erabiltzea eta, bestalde, ikasle zein gurasoek ikastola beraiena dela sentitzea. Baita Hezkuntza Proiektua zein ikastola bera etengabe eraberritzen egotea gizarte eta familien beharrei erantzunez. 

Bestalde, aldi berean, jarrerak landu nahi dituzte portaerak bultzatuz, identitatea eraikitzen laguntzako proiektua egin eta ezagutza elkarrekin eraiki; hau guztia elkarrekin joango litzateke. 

Jarrerak landu eta portaerak bultzatzen dituzte, kontzeptuzko eta prozedurazko edukiak lantzeaz gain. 

Ezagutza elkarrekin eraikitzeari dagokionez, informazioa ezagutza bihurtzeko egiten dute horrela, ezagutza gaitasun bihurtzeko eta gaitasun hautuak askatasunetik egiteko. 

Beraz, interdependentzian, berdintasunean eta aniztasunean hezten dituzte ikasleak. Beti ere, kontuan izanda, berdintasunak denek eskubide berdinak izateari egiten diola erreferentzia eta aniztasunak bakoitzari bere aukerak emateari. 

Aurretik aipatutako guztia lortzeko hainbat baliabide dauzkate: IKTak, Hizkuntza Proiektua (HIZPRO), kulturartekotasunaren proiektua, kulturgunea eta elkartrukeak, hain zuzen. 

Hizkuntza proiektuari dagokionez, helburu orokorra ikastolak, hezkuntzan eta hizkuntzan, proiektuaren ardatza euskara izanik, pertsona eleaniztunak heztea da, beste hizkuntzen beharrezko ezagutza zein erabilera erdiestea bideratuz. Beraz, euskara ardatza izanik, eleaniztasun egitasmo uztartua eta orekatua garatu nahi dute. Horrexegatik, hain zuzen, hizkuntza guztietan metodologia eta ardatz berdinak erabiltzen dituzte. 

Kulturartekotasunaren proiektuaren inguruan, lehenik eta behin, kultur aniztasunaren inguruko jarrera eta jokamoldeak lantzen dituela esan behar da; beti ere, kontuan izanda kultur aniztasuna ez dela kulturartekotasunaren sinonimoa. Proiektu honen arabera, kultura guztiak dira aberatsak eta osagarriak beraien artean eta gizarte multikultural baten bizi garen neurrian, elkarbizitzen ikasi behar dute ikasleek. Kontziente izan behar gara, gure ikasleak globalagoa, anitzagoa eta multikulturalagoa izango den mundu batean bizitzeko prestatu behar ditugula. 

Kulturguneak, berriz, hezkuntza eta eskola ikuspegi zabala izanik, pertsonen ongizatea du helburu. Izan ere, hezkuntza ez da gela zein ordutegi baten jasotzen dena soilik; horrexegatik, hain zuzen, bailaran hedatuz, Arizmendiko partaideak eta inguruko gizartea bat eginik aritzeko balioko du kulturguneak. Bestalde, bi helburu nagusi ditu, ikasle zein helduentzat: guztion behar, interes eta asmoei erantzuteko aktibitate anitzen testuingurua izatea, alde batetik, eta, bestalde, partaide guztien ongizatea, gozamena eta garapen pertsonala zein kolektiboa. 

Esparruak, ordea, sei dira:

- Kirol elkartea.  

- Monitore taldea: ikasleek osatzen dute. 

- Antzerki taldea: alde batetik, ikasleena eta, bestalde, guraso eta irakasleena. 

- Osasun proiektua: ikastola, familia eta gizartea kontuan izanda, ikaslearen ongizatea du helburu.

- Trukaro: helduekin egiten da, baina, momentu honetan, ez dago martxan.

- Ikasle ohiak.

Elkartrukeei dagokienez, DBH edota Batxilergoa amaitzerakoan egiten dira; beraz, ikasle guztiek esperientzia izango dute elkartrukean. Honek hainbat aukera ematen ditu: beste herrialdeetako pertsonak eta kulturak ezagutzekoa, gure herria den Euskal Herria ezagutzera ematekoa eta munduko beste herriekin harremanak sustatzekoa, besteak beste. Gainera, ikasleek ondo pasatzeaz gain, familietan harrera eta elkartasun baloreak garatzen dira. 

Lehen  Hezkuntzan (6-12 urte) zentratzen bagara, hori izanik praktikak egiten ari naizen adin tarteari (6 urte) dagokion etapa, ardatzak lau balio direla esanez hasiko naiz; elkarbizitzarako prestatzea, euskalduntasuna, sormena eta autonomia, hain zuzen. Hauei guztiei erantzuteko, hainbat tresna erabiltzen dituzte: jolasak, errutinak, psikomotrizitatea, txokoak, proiektuak, Ulises, zirkuituak eta irakurketaren animazio-haur filosofia. 

Jolasak izango dira estrategiarik indartsuena, izan ere, testuinguruak eskaintzen dizkigute, motibazioa mantentzen dute eta material zein espazio desberdinak eskaintzen dituzte. Gainera, mota askotakoak erabiltzen dira: askeak, egituratuak, musikalak, mugimenduzkoak, joko sinbolikoa, mahai jolasak, kanpokoak, urarenak, taldekoak, indibidualak, bikoteka... 

Errutinak, berriz, hezkuntza estrategia garrantzitsuenetakoa izango da Lehen Hezkuntzan; izan ere, ziurtasuna ematen dio haurrari. Alde batetik, ohiturak daude, hau da, sarrera-irteerak, osasuna, garbiketa, lo-atsedena eta jana. Eta, bestetik, jarrerak eta arlo soziala zein harremanak. 

Psikomotrizitatea, aldiz, haurrak norbere gorputza ezagutzeko erabiltzen da. Bertan, gorputza, mugimendua eta hizkuntza lantzen dira, hots, gorputzaren ezagupena, inguruan dituen objektuen zein munduaren ezagupena eta beste haur zein helduen inguruko ezagupenak. Horretarako, jolasak era globalean ematen dira edota ekintzak mugatu gabe. 

Txokoak ikaslea bakarka edo talde txikitan bere kabuz aprendizai bat garatzeko espazio fisikoa dira; baita autonomia garatzeko estrategia didaktikoa ere. Izan ere, haurrak berak eraikitzen du bere ezagutza, jolasen bitartez. Gainera, bakoitza bere erara doa ezagutza hori eraikitzen; beraz, aniztasuna errespetatzen da.

Ondorengoak dira Arizmendiko gune guztietarako adostuta dauden txokoak:

- Jolas sinbolikoa: sukaldea, dramatizazioa, denda. 

- Plastikazko adierazpena.

- Hizkuntzako txokoa.

- Matematikako adierazpena eta jolas didaktikoak.

- Ordenagailua. 

Proiektuei dagokienez, urtean 2-3 proiektu libre egiten dira ikasten ikastea bultzatuz. Haurren intereseko gai bat ikertzeko, aprendizai-edukiak antolatzeko era globalizatu bat izango litzateke. Gainera, estrategia didaktiko honek pentsamenduarekin ikaragarrizko erlazioa dauka. Proiektu hauek, bestalde, globalizazioari erantzuten diote, informazioa antolatu, ulertu eta asimilatzeko egokiak dira, haurrek erabakitakoak zein irakasleak proposatutakoak izan daitezke, edozein gairi buruzkoak izan daitezke eta informazioaren trataera nahiz IKTak erabiltzen dira hauek gauzatzeko garaian. 

Proiektuak hiru fasetan banatzen dira: aukeraketa eta antolaketa, informazioa jaso eta erlazionatu eta, azkenik, sintesia eta ebaluazioa. Sintesia txosten, mural eta abar baten plasmatu daiteke. 

Ulises proiektuak, berriz, neuronen loturen estimulazioa du helburu, etorkizunean sare mentalak egitea erraztuko baitu estimulazio horrek. Horretarako, egunero, hasieran bost minutu eta amaieran beste bost dedikatzen zaizkio proiektu honi. 

Zirkuituak, ordea, arlo neuromotorean kokatzen dira eta, bertan, haur guztiek beren lateraltasuna era egoki eta automatizatu baten garatu ahal izateko oinarriak prestatzen dira; baita lateraltasunaren garapenean sortu daitezkeen arazoak ekidin ere. Nerbio sistemaren eta hemisferioen arteko loturen erantzun orokorra garatzeko azkartasuna eta eraginkortasun motorea suspertzeko ere erabilgarriak dira. Astean behin egingo dira zirkuitu hauek eta psikomotrizitatea osatuko dute. Bestalde, nerbio sistema eta lateraltasuna lotzeko saiakera honek irakurketan, idazketan, espazioan kokatzeko... garrantzia izango du. 

Haur filosofia, aldiz, haurren bizitza aktiboan gogoetatsuagoak, zuhurragoak eta zentzudunagoak izateko lantzen da. Izan ere, sormena, iritzi kritikoa... lantzen laguntzen du. Honekin, hezkuntza gogoetatsuari lekua ematen zaio eskolan eta haur zein gazteek beraien bizitzari buruz hausnarketa egiten dute. Horretarako, ikasgela ikerketa komunitate baten bihurtzea proposatzen da eta metodologia dialogikoaren zein dialektikoaren bidez hainbat trebetasun kognitibo eta balore praktikan jartzen dira. Urtean zehar, hainbat momentutan lantzen da hau guztia.  

Ebaluazioa, Arizmendiko Hezkuntza Proiektu honetan, proiektuko garapenean hobekuntza erabakiak hartzen laguntzen duen tresna gisa ulertzen da, ikaskuntza prozesuak berrorientatzeko tresna gisa. Bestalde, ez da sailkakorra izango, erregulatzailea zein autoerregulatzailea baizik. Izan ere, zerk funtzionatzen duen eta zerk ez identifikatzera bideratuta dago. Are gehiago, ez dira notak jartzearen aldekoak, behartuta daudelako jartzen dituzte.   

Honek guztiak hainbat gauza eskatzen dizkio bai ikasleari eta baita irakasleari ere. Ikasleari lorpenak zein akatsak identifikatzea, hau da, autoebaluazioa; horretarako, tresnak emango dizkio irakasleak. Akatsak kudeatzen ere ikasi beharko du ikasleak, akatsak ikas-prozesuaren abiapuntu baitira. Irakasleari, berriz, prozesua erregulatzea, aurrerapenak ekiditen dituzten zailtasunak identifikatzea, aholkuak ematea, materialak eskaintzea, bideak topatzen laguntzea eta ebaluazio irizpideak konpartitzea eskatzen dio. 

Bestalde, gurasoei informazioa ematerako garaian, koherentziaz jokatu beharra dago, hau da, Hezkuntza Proiektuaren helburuekiko informazioa eman behar zaie, kontzeptu, prozedura zein jarreren ingurukoa. Nola egiten da hori? Hezkuntza Proiektuan garrantzia ematen zaien aspektuei garrantzia emanez informeetan; informe hori kualitatiboa izango da, hots, esanahi bat izango du, ez da zenbaki soil bat izango. Beraz, baloreei garrantzia handia emango zaie. Honako hauek dira zenbaki bakoitzaren esanahiak:

- 1: Gehienetan.

- 2: Sarritan.

- 3: Batzuetan. 

- 4: Gutxitan.

- 5: Gutxitan eta ez da aurrerapenik nabarmentzen. 

Amaitzeko, aipatzekoa da, egitasmo honen eragileak eta hartzaileak Arizmandi Ikastolako hezkuntza komunitatea osatzen duten guztiak direla, hau da, ikasleak, irakasle-langileak eta gurasoak. Proiektu honek zentzua izateko nahiz funtzionatzeko ezinbesteko baldintza da modu horretan ulertzea. 

IKASTE-IRAKASTE PROZESUA:


Ikastetxeko Hezkuntza Proiektuan nagusitzen den ikuspegia ikaste-irakaste prozesuari dagokionean, ikaskuntza esanguratsua, eraikitzailea izango litzateke; hau da, kanpoko informazioa barneratzea helburutzat duena. Horrek esan nahi du ikasleen aurrezagutza eta ezagutza berriaren arteko loturak egiten direla, eta, ondorioz, ezagutza berriari esanahia egozten zaiola. 


Ikaskuntza esanguratsu hori emateko ikaste-irakaste prozesuan hainbat baldintza betetzea ezinbestekotzat jotzen da; honakoak dira baldintzok: 


- Edukien esanguratsutasuna: alde batetik, logikoa, hau da, ikaslearentzat edukiak esanahia izan behar du; eta, bestalde, psikologikoa, hots, ikaslearen aurrezagutzak kontuan izatea, Garapen Zona Hurbilean kokatzea.


- Ikaslearen aldez aurretiko jarrera: ikaslea motibatuta egon behar da eta ikasleak edukiei egozten dien zentzuarekin erlazionatuta egongo da.


Bestalde, ikaskuntza esanguratsu honek ikaste-irakaste prozesuko hiruki didaktikoaren hiru elementuak kontuan hartzen ditu:


- Ikaslea: bere aurrezagutzetatik abiatuz. 


- Edukia: bere esanguratsutasuna aintzat hartuz. 


- Irakaslea: ikasleak loturak eraikitzeko laguntza gisa. 


Beraz, prozesu honetako protagonista aktiboa ikaslea izango da, berak eraikitzen baitu bere ezagutza. 


Ikaste-irakaste prozesua, lehentxeago esan bezala, ikasleak dakienetik abiatuta gehiago dakien pertsona den irakasleak ikasleak lortu behar dituen konpetentzia eta garapen mailak estimulatuz ematen da. Ikaslea prozesu horretan aurrera doan heinean, irakasleak gero eta laguntza gutxiago emango du, ikaslearen garapena zein autonomia gero eta handiagoa izan dadin. Garapen horretan eragiten duten hezkuntza baldintzak hauek dira: 


- Ikasleen aniztasuna onartu.

- Ikasleen aurrezagutzetatik abiatu.

- Etengabeko elkarrekintza.

- Ikaslearen interesa, motibazioa, ziurtasuna eta erosotasuna.

- Eduki mota desberdinak landu.

Horrela planteaturiko prozesu baten, bestalde, autoerregulazioak ere ikaragarrizko garrantzia izango du. Izan ere, ikasle bakoitzak bere erritmoa izango du eta bera joango da bere behar zein erritmora egokitutako ikasteko era pertsonala eraikitzen eta etengabe hobetzen. 

Gelako dinamikan nabaria geratzen den ikaste-irakaste prozesuko ikuspegia ere, esanguratsua, eraikitzailea dela esango nuke hein handi batean; nahiz eta, agian puntu batzuei beste garrantzi bat eman beharko litzaiekeen. 

Alde batetik, ikaskuntza esanguratsua, eraikitzailea ematen dela esateko hainbat puntutan oinarritzen nahiz. Esate baterako, haurren aurrezagutzak kontuan hartzen dira; hori argi eta garbi ikusten da ipuinen txokoan jartzen garenean eta kontatzera doana aurretik entzundakoa bada. Izan ere, umeei zuzendutako galderen bidez bideratzen du kontaketa irakasleak. 

Lantzen diren edukiei dagokienez, beraientzat esanguratsuak dira funtzionalak direlako. Izan ere, gehiena, dena ez esatearren, jolasen bidez lantzen da eta hori da bi urteko haurrei funtzionala gertatzen zaiena. Bestalde, jolasen bidez hainbat balore ere transmititzen dira, besteak beste, autonomia: amantala janzterakoan, oinetakoak kendu eta ipintzerakoan, jostailuak jasotzerakoan edota ogia banatzerakoan; elkarbizitzarako prestaketa agurtzerakoan, eskerrak ematerakoan, elkarri laguntzerakoan edota jostailuak konpartitzerakoan; sormena plastilinarekin, marrazkiekin edota eraikuntzekin. Gainera, bere errealitatetik gertu dauden gauzak lantzen dira; adibidez, negua edota eguraldia. 

